Innihiti og viðarraki

Viður er náttúrulegt hráefni, sem „lifir” eftir að það hefur verið unnið og þess vegna hefur innihitinn áhrif á það. Sé inniloftið mjög rakt í langan tíma drekkur viðurinn rakann í sig og þenst út. Sé loftið þurrt – einkum á veturna þegar hita þarf upp – hverfur raki úr viðnum. Hann skreppur saman. Þá getur komið til fúgumyndunar á parketgólfi. Það er eðlilegt ferli sem lifa verður við.

Með því að viðhalda réttum innihita er að mestu leyti hægt forðast þetta fyrirbrigði.  Réttur lofthiti er um 20º til 22ºC við um 50 til 60% hlutfallslegan loftraka. Æskilegt er að halda þessum aðstæðum allt árið. Ef þannig skipast verður að gera viðeigandi ráðstafanir til að auka loftraka. Ýmiss konar rakatæki eru til í sérverslunum. Fúgur sem hafa myndast eftir upphitun að vetrinum geta jafnað sig yfir sumarmánuðina vegna meiri raka í loftinu.  
Viðarrakinn í parketinu miðast við það loftslag sem ríkir að meðaltali í Mið-Evrópu. Samkvæmt því miðast viðarrakinn í ólagskiptu parketti við 8 (± 2%), í lagskiptu parketti 9 (± 2%) og þannig á að leggja það, til þess að laga sig að innihitanum.

Of þurrt loft er einnig skaðlegt fyrir húsgögn, veggfóður og gólfteppi. Textílteppi hlaðast þá oft stöðurafmagni. En rétt andrúmsloft inni við er aðallega mikilvægt fyrir vellíðan og heilsu íbúanna. Of þurrt loft getur til dæmis stuðlað að kvefi og dregið úr líkamlegri vellíðan – alveg eins og of rakt loft.

Allt þetta (innihiti/viðarraki/miðstöðvarkerfi) leiðir í ljós að árstíðabundnar breytingar á fúgubreidd allt að 0,1 til 0,5 mm eru alveg eðlilegar og að ekki er um neinn galla að ræða. Fúgubreiddin er einnig háð viðartegund, parketgerð og efnisgerð gólfflatarins (sem parketið er lagt á) sem og undirlagi (t.d. hitaðu gólfi).

